
GLOBALLASHGAN DUNYONING
METAFORIK OBRAZI

Dilorom Bobonazarovna Toshpulatova- tadgiqotchi.,, Toshkent viloyati Chirchig daviat pedagogika instituti

Lo Annotatsiya: Mazkur maqolada Isajon Sultonning “Boqiy darbadar” romani globallashgan dunyoga munosabat bi/dirayotga’#
obrazlarning faolligi, obrazlarning tasavvur dunyosida kechayotgan o'ylar, inson taqdiri haqgida fikr-mulohazalar yuritilgan.
AHHOTaums: B faHHOV cTaTbe OTpaxxeHa JesiTeslbHOCTb 06pa3oB pomaHa VicagkoHa CyntaHa "BeyHblii CTpaHHMK',
OTPaXaroLUMX ero OTHOLLEHME K [/106a/IM31POBaHHOMY MUPY, MbIC/IN O MUPe BOOGPaXKeHWSs, MbIC/IM O Ye10Be4eCKow cyab6e.
Abstract: This article reflects the activity of the images of Isajon Sultan's novel "The Eternal Wanderer', reflecting his attitude
to the globalized world, thoughts about the world of imagination, thoughts about human fate.
Kalit so’zlar: roman, obraz, global jarayon, dunyo, tabiat, tasvir, ruhiyat, tafakkur, g'oya, inson gismati.
KnroyeBnbie cioBa: pomaH, 06pas, r1106a/1bHbli NPOLEeCC, MUp, Mp1poaa, 06pas, iyx, Co3epLaHue, naes, cyabba JyenoBeka.
T Keywords: novel, image, global process, world, nature, image, spirit, contemplation, idea, human destiny. &

Har ganday asardainson va uning borlig'i, o'y-
kechinmalarini ishonchli hamda obrazli ravishda,
butun murakkabliklari bilan tasvirlash juda
muhim sanaladi. Dunyo adabiyoti tarixida o'zining
yaxlit poetik konsepsiyasi bilan umuminsoniy
g'oyalarni targ'ib-tashviq giladigan, shuningdek,
har bir individual insonning ichki va tashqi olamini,
tafakkur dunyosini 0'z ta'sir kuchi bilan egallashga
munosib badiiy asarlar ko'pchilikni tashkil etadi.
Xususan, dunyo adabiyoti tarixida hayotning keng
gamrovli global manzaralarini, tabiat va inson
o'rtasidagi uyg‘unlikni, shu bilan birga barcha davr
insonlari uchun muhim sanalgan ijtimoiy-maishiy
muammolarni badiiy talgin etgan romanlar
sinchkov o'quvchilar tomonidan sevib o'qgiladi;
tahlillari har doim adabiyotshunos olimlarning
diqqat markazida turadi. Asar markazida turadigan
har bir personajning bunday real, ta'sirli va esda
goladigan ifodasi talantli muallifning o‘tkir qalami
tomonidan teran va puxta-pishiq ishlangan bo'lishi
lozim. Shunda roman vogea-hodisalari ichida
harakat gilayotgan, boshqalar bilan muloqotga
kirishayotgan inson obrazi to'lagonli ko'rinish
kasb etadi. Masalan, dunyoga mashhur fransuz
romanchiligida V.Gyugo, O0.Balzak, J.London,
E.Zolya, G.Mopassan, E.Hemenguey, kabi adiblar
oz romanlarida insonning kundalik hayotdagi
turmush tarzini, tabiat bilan munosabatini
realistik, ba'zan naturalistik chizgi va bo'yoqlar
asosida tasvirlangani ma’'lum. Dunyoga mashhur
N.V.Gogol, L.Tolstoy, F.Dostoevskiy, I.Turgenevlar
kabi ijodkorning romanlariruslar ijtimoiy hayotining
juda muhim qirralarini yoritgani hamda insonning
ruhiy-psixologik kayfiyatini juda aniq tasvirlagani
uchun uzoq vyillardan beri o'z qgadr-gimmatini
saglab keladi.

Bu romanlar markazida inson obrazi va
uning individual olami mujassamdir. Aslida, har
ganday epik tafakkur mahsuli bo'lgan asarlar
markazida inson harakatlanishi kerak. Shu jihatga
ko'ra nazariy adabiyotlarda badiiy obrazning o'ziga
xosligi bir nechta nuqtayi nazardan o'rganiladi.
Tarixiy obrazlarda har bir hududning otmishi
o'sha tanlangan obrazlar fonida yoritiladi; deylik,
o'quvchi bir tomondan tarixiy voqelikdan saboq
olsa, ikkinchidan, insonning dardu alamiga sherik
bo'ladi. Zamonaviy qahramonlar esa 0’z davrining
muammolarini ko'tarib chigadi. Ayrim ramzlarga
asoslangan hikoya, gissa va romanlardagi bosh
obraz umuminsoniy mazmuni bilan ajralib turadi.
“Adabiy ijodda fikr, butun asarning to'gimasida
ko'zga tashlanib turadigan san’atkor tuyg‘usi badiiy
obraz qanotlari sanaladi. ljodkorning fikr va tuyg‘usi
badiiy obrazga o'ziga xos teranlik bag‘ishlaydi”'.
Yuqorida sanab o‘tilgan mualliflar romanlarining
markaziy obrazlari individual tabiati bilan oziga
xoslik kasb etadi. Ularda yozuvchining fikri teran,
shu bilan birga, vogelikni emotsional bo'yoqlarda,
obrazli vositalar yordamida tasvirlashi etakchidir.

Isajon Sultonning “Bogqiy darbadar” romanida
ko'tarilgan umuminsoniy muammolar, dunyoning
holiga mos keladigan global masalalarning
muhokama doirasiga tortilishi asar ustida jiddiy fikr
yuritishni talab giladi. Roman mavzusi juda keng va
umuminsoniy xususiyat kasb etadi. Shu bilan birga,
bir masalani urg‘ulash kerakki, “Bogiy darbadar”
romanida dunyo adabiyotida kop asrlardan
beri ishlanib kelinayotgan mavzuning yangicha,
ozbekona ruhda tasvirlash holati kuzatiladi.
Bu holatning badiiy ifodasi adabiyotshunos
mutaxassislar e'tiborini o'ziga jalb qildi.

Adabiyotshunos olim Abdug‘afur Rasulov

1 M.B.XpanyeHko. [0pU30HTbI XyA0XeCTBEHHOro obpa3sn. - MockBa.: “XygoxecTBeHHas nuTepatypa”. 1986. —C.86.

boqiy darbadar obrazi dunyo badiiy adabiyotida
dastlab o'n uchinchi asrda (1228 yilda tuzilgan
“Katta xronika” kitobida) uchrashi va shu obraz
giyofasi turli adiblarning asarlarida borligini,
xususan, rus adabiyotida llya IIf va Evgeniy
Petrovlarning “Oltin buzoq” romanida, Mixail
Bulgakovning “Usta va Margarita” romanida
gisman ishora qilib o'tilganini ta’kidlaydi: “Ko'rib
turganimizdek, obrazga munosabat va talginlar
juda turli-tuman. Talginlarda Evropa romantizmi,
ijtimoiy formatsiyalar va diniy garashlarning ta'siri
yaqqgol sezilib turadi”2. Olimning fikricha, boqiy
darbadar obrazini yozuvchi oziga xos “o’zbekona
garash” asosida tasvirlaydi. Zero, romandagi
tasvirlar, obrazlarga berilgan ismlar romanning
o'zbek adabiyoti muhitida maydonga kelganini
aniq ko'rsatib turadi. Shu manoda “ozbekona
garash” ta'biri Isajon Sultonning “Boqiy darbadar”
romani tabiatiga juda mos keladi.

Aynan, bogqiy darbadar obrazining dunyo
adabiyotida uchrashiga doir e€'tiborli fikrni
filologiya fanlari doktori, professor Damin To'raev
0'zining “Boqiy darbadar” romaniga bag‘ishlangan
“Falsafiy-sarguzasht roman” magqolasida alohida
eslab o'tadi: “Jahon adabiyotida “boqiy darbadar”
mavzusida bir gancha etuk romanlar, gissalar,
hikoyalar bor. Ulardan eng etuklari mumtoz ingliz
adabiyotida Charlz Metyurenning “Darbadar
Melmot”, fransuz adibi Ejen Syuning “Agasfer”
romanlari, Luis Borxesning “O‘lmaydigan odam”
hikoyasi kabi asarlarni kitobxonlar yaxshi biladi.
Lekin Isajon Sulton boshqgacha yo'l tutadi. Uning
romanidagi odam butun dunyoga hukmronlikni
abadiylashtirishmagsadida G'arbdagiyashirinilmiy
markazlarda sun'’iy insonni hosil giladi, mukammal
aql egasi bo'lgan olmas inson aqliy zakovati bilan
bu olamni yaratgan Xudoning qudratini anglaydi va
laboratoriyalarda klonlash Xudoga garshi, gunoh
ish deb, yovuz kashfiyotchilarning qafasidan
gochib, mangu darbadarga aylanadi™.

Adabiyotshunos ta’kidiga ko'ra, romanda
ko'tarilgan muammo globallik kasb etadi. Chunki
insontaqdiriga aralashish, sun'iyinsonniyaratishga
urinish, klonlashgan odamni jamiyatning turli
jabhalariga aralashtirish — bu kabi fikrlar bugungi
tez, shiddat bilan taraqqiy etgan dunyoda olimlar
diggatini o'ziga tortib kelayotgan global masalalar
jumlasiga kiradi.

Romanda favqulodda e'tiborga tushadigan

X

va asarning boshdan oxirigacha kitobxon bilan
yonma-yon yuradigan obraz kuzatilmaydi. Bu ham
adibning globallashgan davr muammolarini o0z
asarida aks ettirishining o'ziga xos bir uslubidir.
Inson go'yo odamlar jamoasidan begonalashib,
yolg'izlanib borayotgandek taassurot qoldiradi.
Bogiy darbadarlikka mahkum etilgan chol
bu etikdo'zdir. Adib yozadi: “Samum odami degan
afsonaviy odam, aslida, o'sha — duoibad etilgan va
oxiri ko'rinmaydigan izdihomning bu dunyoga kelib
ketishiga to giyomatga qadar guvoh bo'lishga (va
0'zi ham ketishni orzu gilishga) mahkum etikdo'z
ekani haqgidarivoyatlar bor. Aslida, samum - Sahroi
Kabirda esadigan va jon zoti borki, barini kuydirib-
eritib halok giladigan gaynoq shamol, birog, aynan
shu shamollar orasidan chiqib kelgani uchun ham
arab badaviylari uni samum odami deb ataganlar™.
“Boqiy darbadar” romani tarkibida keladigan
“butunjahon Genetik tadqigotlar assambleyasining
faxriy a'zosi” professor Ziyo obrazi bevosita
dunyoda kechayotgan globallashuv jarayoniga
alogadorligi bilan ajralib turadi. Chunki uning ish
faoliyati boqgiy yashashga mahqum etilishi ko'zda
tutilgan, maxsus labaratoriyalarda paydobo'ladigan
sun’iy odamning kelajagi, insoniyat kelajagi bilan
bog'lig. Bunday sun’iy odamlar Gobi sahrosidagi
Inson takomili markazi tadgiqotlarida, bevosita
harbiy gismlarning maxsus nazorati va homiyligida
vujudga keltiriladi. Agar sun’iy urchitiigan odam
ommaviy ravishda ko'paytirilsa, ular tabiiy ravishda
hayot kechirayotgan insonlar, turmushning mayda
ikir-chikirlari ichra, ayni chog‘da, o'z orzu-niyatlari
bilan kun kechirayotgan odamlar taqdiriga zug'um
qgilishi ham mumkin. Shuning uchun Ziyoni bunday
ulkan global muammolar o'ylantiradi. Isajon
Sulton Ziyo obrazini dunyodagi ko'rgiliklar ustida
tinimsiz fikr yuritayotgan odam sifatida ko'rsatadi.
Professor Ziyo shunday o'ylaydi: “... Yanabir gancha
vagt o'tgach, dunyoda na vatan, na millat va na til
tushunchasi qoladi. Bu jarayon balki allagachon
boshlanib ulgurgandir? Yana ganchadir vaqt o'tib
ro'y beradigan iqtisodiy va axborot xurujlaridan
keyin mamlakatlarning chegaralari yo'qolib
ketsa, boshgarish iplari to'gridan-to‘'g'ri kapital
go'liga o'tsa, ya'ni, er yuzini git'alararo shirkatlar
boshgarsa-chi? Haqigiy globallashuv ana shunday
avj olsa, gaerda igtisod gullab-yashnasa, odamlar
o'sha erga to'plana boshlasa va vaqt-soati kelib,
gadriyatlar emirilib-tamom bo'lsa-chi?..”

2 PacynoB A. Maurynuk cysun. McaxxoH CynToH Hacpu 6aguusTy. TowkeHT: “Turon zamin ziyo” HalWwpnETyH,

2017.- b.62.

3 Typaes []. ®ancaguii-caprysait pomaH. UcaxoH CynToH Hacpu 6agnnatu. TowkeHT. “Turon zamin ziyo.” 2017.-b. 69.

4 UcaxoH CyntoH. Ukku xungnuk. 1 xung. TowkeHT: £ fynom., 2017. -b. 92.

Bular—Professorni o'ylantirayotgan
noma’lum taraqqiyot yo'lining debochasi, bor-yo'q'i
bir gismigina edi, xolos™.

Aslida, insoniyat uchun gadim-gadimdan
Vatan, millat, urf-odatlar, til kabi bir gancha
umuminsoniy qadriyatlar juda muhim sanalib
kelinadi. Agar bu tushunchalar 0z mazmunini
yo'qotsa, er yuzida hayotning qizigi golmasligi
mumkin.Dunyodafaqatmoddiyat—kapitalhukmron
bo'lsa, buning ogibatida insonlararo munosabatlar
tobora zaiflashib boraversa, alalogibat odamzod
ma'naviy-ruhiy dunyosidan, ichki olamidan ajralib
goladi. Qadriyatlar barham topadi. Yozuvchini
dunyoda sodir bo‘layotgan hodisalar fonida yuz
beradigan aynan mana shunday savollar giynaydi.
Shuning uchun ham romandagi asosiy obraz
bolgan professor Ziyo “Haqigiy globallashuv ana
shunday avj olsa, gayerda iqtisod gullab-yashnasa,
odamlar o'sha yerga toplana boshlasa va vaqt-
soati kelib, qadriyatlar yemirilib-tamom bo'lsa-
chi?..” deya chuqur mulohaza yuritadi. Yer yuzi
aholisining noma’'lum taraqqgiyot yo'liga tushib
golishini professor Ziyo aslo istamaydi. Zotan,
Isajon Sulton 0'zgahramoniga “nur,yorug'lik, yorgin”
ma’nosini anglatadigan “Ziyo” degan ismni bejizga
tanlamagan, albatta. Ziyo shu ismiga munosib
ravishda nafagat o'z vujudiga, balki Zaminning
holiga ham nazar soladi. O'z kompyuteridagi turli
tuman fazoviy xabarlarni o'gishi asnosida qattiq
tashvishga tushadi:

“Atlantikada boron shiddati zo‘raymoqda,
uning tezligi soatiga ikki yuz ellik kilometrga chiqdi.
Ummon bo'ylab shoshilinch holat €'lon gilindi.
Ko'pchilik sohillarda ulkan girdoblar paydo bo'lishi
kutilyapti. Qutgaruv xizmatlarining butun kuchlari
boron falokatlarining oldini olishga safarbar

gilingan”.
“dunyoning turli mintagalarida sahrolar
kengayib bormoqda. Mutaxassislarning

ta'kidlashicha, Sahroi Kabir keyingi o'n yil ichida
ottiz kilometrga kengaygan. Xuddi shunday
jarayon Osiyo cho'llarida ham kuzatilmoqda.
Mazkur cho'llar qumining o'ziga xos xususiyati —
unda sho'r miqdorining ko'pligidir”.

“Ba’zi din ulamolari jahannamning abadiy
emasligiga doir taxminlarini €'lon qildilar. Ular o'z
taxminlariga «Ular jahannamda abadiy qolurlar,
magar Parvardigorlari boshga narsani ixtiyor
gilmasa..» mazmunidagi oyatlarni asos qilib
oldilar...

5 Ywa maH6a.-5. 112.
6 Ywa maH6a.-5. 128.
7 Ywa man6a.-b. 135.

“..Yer yuzidagi eng shoTr dengiz - Qizil
dengizning Arabiston yarim oroli sohillariga yaqin
erida, suv ostida chuchuk suvli ulkan buloglar
borligi aniglandi. Bundan ikki ming yil avval paydo
bo'lgani taxmin gilinayotgan mazkur buloglarning
suvi g‘oyat toza va shifobaxsh bo'lib, dengizning
sho'r suviga aralashib ketmasdan to sohilga qadar
ogib boradi. Sohildagi turli sayyohlik shirkatlari
bu suvlardan foydalanib, katta tijoriy loyihalarni
amalga oshirishni rejalashtirmoqdalar...”®

Bunday ma’lumotlar har kim uchun qiziq
tuyuladi. Ammo yozuvchini tashvishga solayotgan
global muammmolar bevosita milliy-mahalliy
hududlarga ham tegishli. Shuning uchun ham Ziyo
o'giyotgan xabarlar orasida bevosita Markaziy
Osiyoga tegishlilari ham bor. Beixtiyor Orol dengizi
atrofidagi muhitni, u yerdagi tuz ko‘chimini, Orolning
bir necha o'n kilometrlarga torayib ketganligi kabi
hodisalarni yodga soladi.

Professor Ziyo obrazi vositasida Er
sharidagi tabiiy rivojlanishga insonlar tomonidan
o'tkazilayotgan xurujlar oqibatini anglayotgan,
globallashuv zamonidagi yangi fikr va g‘oyalarga
ega olim odamning obrazi sifatida garash o'rinlidir.
Shuning uchun ham uni kutilmaganda paydo
bolayotgan ofatlar, haddan tashqgari kuchayib
ketgan issiq yoki haddan tashqari kuchli shamollar
tashvishga soladi. “...Uchish xizmati Atlantika
ummoniustidaboronboshlanganidanxabarbergan
edi. Oradan yarim soat o'tmay, uning tezligi soatiga
ikki yuz kilometrga chiggan va eniga taxminan besh
yuz kilometrni enlagan g‘oyatda kuchli havo ogimi
shiddat bilan quruglik tomonga harakatlanmoqda
edi. Professor Ziyo shamollarning hosil bo'lish
sabablarini yaxshi bilardi. Bu aslida, Yevropa, Xitoy
va Mo'g‘ulistondagi jazirama yoz tufayli ro'y berdi.
Yevropada qirq, Xitoyda girq olti va Mo‘g'ulistonda
ellik ikki daraja harorat ikki haftadirki, turib qolgan,
bu misli ko'rilmagan ko'rsatkich edi. Bugun kunduzi
millionlab kub kilometr gaynoq havoning Avstraliya,
Xitoy va Atlantika hududlaridan Gobi tomon siljiy
boshlagani qayd etildi, tabiiyki, ummonlar va
hatto mamlakatlar ustida bo'ron va girdoblarning
yuz berishi kutilayotgan, qurbonlarning oldini
olish uchun ehtiyot choralari ham zudlik bilan
ko'rilayotgan edi”’. Yer ustida gaynoq havoning
yopirilib kelishi, ummonlarning shopirilishi, bo'ron
va girdobning insoniyatga solib turgan xavfi — bular
kundalik oddiy hodisalar emas. Ular birgina inson
hayotiga emas, balki borligni, tabiatni, jonzotlar

olamini barbod gilish mumkin. Shunday pallada
har bir oqil odamni xayolini zaminning kelajagi,
avlodlarining taqdiri  o'ylantiradi. Jumladan,
professor Ziyo ham o'z zurriyodlarining taqdiriga
befarg emas. Aynan shu sub’ektiv vogelikning
umuminsoniy mohiyatini o‘quvchiga anglatish
uchun Isajon Sulton o'z romaniga Ziyo og'lining
maktubini olib kiradi. Syujetda obrazlar mugim
bir o'rinni egallar ekan, ularning ma’naviy-ruhiy
holati syujetdagi modifikatsion shaklda kuzatiladi.
Shu jumladan, “Boqiy darbadar” romanida ham
asosiga ko'ra etakchi bo'lgan Ziyo obrazining ruhiy-
psixologik dunyosi o'g'lining maktubi hisobiga
boyitiladi. Maktub “Otajon!” degan murojaat
shaklidan keyin quyidagi jumlalar bilan boshlanadi:
“... Bugun onamning xokisor va aziz gadamlarining
izi qolgan hovlimizda ekanman, Parvardigori
olamga imon keltirgan barcha kishilarning, avvalo,
sizning va onaizorimning haqqiga ko'zlarimda yosh
bilan duo qilgach, ushbu maktubni bitmogdaman.
Ota, siz avvalo — kimligim va nimaligim nomayon
bo'lgan, bir burda nonimni na o’zim eya oladigan,
na bir qultum suv icha oladigan holimda, yigilsam
tura olmay chirillab yig‘laganimda, uzun kechalar-u
kunduzlaringizni menga bag‘ishlab, nimagaligini
o'zim ham bilmay kulganimda quvongansiz, injiglik
qgilib yig'laganimda ko‘zingizga dunyo tor bo'lgan,
0zingiz emay menga edirgan, ichmay menga
ichirgansiz, oyoqga qo'yib, tarbiyat bergansiz”.
Ziyoning od'li har jihatdan ozini yaxshi bilgan,
o'zligini, musulmonligini, Allohning bir bandai
ojizi ekanini teran anglagan, berilgan ta'lim va
tarbiya uchun o'z padari buzrukvori va onaizoridan
mamnun bo'lgan bir farzanddir. O'g'il sharqona
didaktikaning qoidalariga mos ravishda “otangga
tik bogma, soziga so'z gaytarma, qarshisida
go'lingni qovushtirib, boshingni eg” ruhida tarbiya
topadi. Maktub mazmunidan o'g‘ilning komilligi
har bir nafasida, xatning har bir satrida sezilib
turadi. U o'z yaratilish borligiga nazar tashlar
ekan, avvalambor, vahshiy gabilalar orasida emas,
dinsiz-u insofsizlar orasida emas, mo'minlar
mamlakati bo'lmish tuproglarda binoga kelishimni
ixtiyor qildi, abadiy muzliklar yoki sahro-yu
cho'llarni emas, jannatmonand mana shu yurtni
Vatan qilib berib, shu yurtda dunyoga kelishimni
istadi va shukrona ruhda fikr yuritib, buning bir
hikmati borligini sezib turadi.

8 VYwa maH6a.-5. 132.
9 Ywa maH6a.-b. 138.

O'g'il oxir ogibat giyomat kunida bo‘ladigan
hodisalarni tasavvur qgiladi. Tasavvurini maktubda
ayon qila turib, bu dunyo ne'matlaridan bebahra
emasligini, o'zi uchun Imon va Vatan tushunchalari
nagadar azizligini aytadi; “Imon bilan Vatan”
o'zaro birlashib ketganini bu holatni ruh bilan tana
birligiga o'xshatadi. Komil farzand tasavvurida
kimki “Ey Vatan” deb kurashgan, jon taslim qgilgan
bo'lsalar, ular fagatgina tuprog, uning ma'danlari
uchun emas, balki imon uchun jon berganlar.
Dunyo globallik sari yuz tutgan bir mahalda ota
va 0g'il ortasidagi muloqotlarda bunday bebaho
gadriyatlar ustida fikr yurtilishi ham globallashgan
davrdagi inson obrazining oziga xos individual
jihatlarini namoyon giladi. O‘g'il o'z maktubida
boqiy darbardar gismatiga yaqin tushunchalarga
ham to'xtalib yozadi: “Insonlar uzoq umr ko'rishni
istaydilar, lekin bu olamda uzoq umr mashaqqat
va zahmatdan iborat ekanini ham yaxshi biladilar.
Dunyoda uzoq muddat golishni istaganlar tobora
yaginlashib kelayotgan keksalik zahmatlaridan
qutulish yo'lini topolmaydilar. Topganlarida ham
dunyoning o'zi bir kuni yo'q bo'lib ketishini idrok
gilmaydilar™.

Romanda tasvirlangan insonning zohiriy va
botiniy olamidagi vogea-hodisalarning barchasi
adibning nugtayi nazari asosida birlashadi.
Shu bilan birga, Ziyo obrazi — bu fikrlayotgan,
tafakkurga ega, butun o'y-kechinmalari bilan
insoniyat gismati ustida jon kuydirayotgan obraz
sifatida gavdalanadi. Ziyoning o'g’li esa otasidagi
tasavvurlarni qaysidir ma’noda to'ldiradi. “Bogiy
darbadar” romanidagi ushbu obrazlarni falsafiy
fikrlayotgan obrazlar sifatida baholash o'rinlidir.

Xulosa qilib aytganda, “Bogiy darbadar”
romanidagi globallashgan dunyoga munosabat
bildirayotgan obrazlarning faolligini, fikrlayotganini
alohida ta'kidlash  ofrinlidir.  Shu  nuqtayi
nazardan Ziyo va uning o'g'li tasavvur dunyosida
kechayotgan o'ylar, fikr-mulohazalar har bir inson
ruhiyatiga ta'sir ko'rsatadi. Garchand romanda
bitta insonning taqdiri tasvirlanmagan bo'lsa ham,
turli zamonlarda istigomat gilgan turli insonlarning
hayotidan olingan parchalar berilgan bo‘lsa ham,
umumkonsepsiyada “Bogiy darbadar” zamonaviy
globallashgan dunyoning metaforik  obrazi
sifatidan namoyon bo'ladi. Asarda tasvir ob'ekti
uchun olingan barcha unsurlar romandagi obrazlar
xususida shunday fikr yurtishga ham asos beradi.

